Прва работна верзија
ПРЕДЛОГ ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ
ЗА ГРАЃАНСКА ОДГОВОРНОСТ ЗА НАВРЕДА И КЛЕВЕТА

Член 1
Во Законот за граѓанска одговорност за навреда и клевета („Службен весник на РМ“ бр.143/12), во член 6 ставот (1) по зборовите „на друг начин“ се додаваат зборовите „ , пред трето лице“.
Во ставот (3) на крајот од првата реченица по зборовите „правно лице“ се додаваат зборовите “или физичко лице - сопственик на средството за јавно информирање“.

Член 2

Во член 7 ставот (3) по зборовите „ако изјавата“ се додаваат зборовите „не ги надминува границите на“, а зборот „содржи “ се брише. 

Ставот (4) се менува и гласи: 

„Не е одговорен за навреда тој што изнесува негативно мислење за друг ако од контекстот и содржината произлегува дека не постои намера за навредување“. 

Член 3
Во член 8 ставот (3) на крајот од првата реченица по зборовите „правно лице“ се додаваат зборовите “или физичко лице - сопственик на средство за јавно информирање“
Член 4
Членот 11 се брише.

Член 5


Насловот на членот 13 се менува и гласи:

„Барање за јавно извинување или јавно повлекување на изјавата“

Во ставот (1) зборовите „со барање за“ се заменуваат со зборовите „и има право да бара“.
Член 6

Во член 15 по ставот (3) се додава нов став (4),  кој гласи: 


„(4) Заради намалување на штетата, тужениот може да докажува дека се извинил, понудил извинување или на друг начин направил сериозен обид да ги отстрани штетните последици на навредата.“
Член 7

Во член 18 ставот (1) бројот „2.000“ се заменува со бројот  „200“.


Во ставот (2) бројот „10.000“ се заменува со бројот „1000“.


Во ставот (3) бројот „15.000“ се заменува со бројот „1500“.

Член 8

Насловот на членот 24 се менува и гласи:

„Објавување на судската пресуда“

Член 9

Овој закон влегува во сила осмиот ден од денот на објавувањето во „Службен весник на Република Северна Македонија”.

